
Vlada: Odluka o odgovornosti u ZIKS nakon dobijanja
izvještaja
Na današnjoj sjednici Vlada se upoznala s Informacijom ministra pravde o okolnostima
vezanim za smrt pritvorenog lica Terzić Milivoja u Istražnom zatvoru Zavoda za izvršenje
krivičnih sankcija.
Vlada je ocijenila da je ovaj događaj izazvao posebnu pažnju javnosti istovremeno
ocjenjujući neprihvatljivim interpretacije odgovornih lica ZIKS-a vezane za mogući uzrok
smrti lica koje se nalazilo u pritvoru, prije dobijanja zvaničnog obdukcionog nalaza i
njegovog dostavljanja državnom tužiocu.
Vlada je ukazala na potrebu brzog, profesionalnog i efikasnog rasvjetljavanja svih
relevantnih činjenica vezanih za ovaj slučaj u okviru nadležnih pravosudnih institucija.
Vlada će nakon dobijanja izvještaja od nadležnog državnog tužioca donijeti odluku o
odgovornosti u upravi ZIKS-a.

